
SEDMIČNI PREGLED KRETANJA NA GLOBALNIM FINANSIJSKIM TRŽIŠTIMA
09.11.2020. - 13.11.2020.


Tabela 1: Prikaz kretanja prinosa na državne obveznice
	Prinosi
	Eurozona
	SAD
	Velika Britanija
	Japan

	 
	6.11.20
	-
	13.11.20
	 
	6.11.20
	-
	13.11.20
	 
	6.11.20
	-
	13.11.20
	 
	6.11.20
	 
	-
	13.11.20
	 

	2 godine
	-0,78
	-
	-0,73
	
	0,15
	-
	0,18
	
	-0,03
	-
	-0,03
	
	-0,14
	 
	-
	-0,13
	

	5 godina
	-0,80
	-
	-0,74
	
	0,36
	-
	0,41
	
	-0,03
	-
	0,02
	
	-0,11
	 
	-
	-0,11
	

	10 godina
	-0,62
	-
	-0,55
	
	0,82
	-
	0,90
	
	0,27
	-
	0,34
	
	0,02
	 
	-
	0,03
	


Tabela 2: Prikaz kretanja prinosa na njemačke Bubillove
	Dospijeće
	Prinosi

	
	6.11.20
	-
	13.11.20
	 

	3 mjeseca
	-0,709
	-
	-0,690
	

	6 mjeseci 
	-0,754
	-
	-0,726
	

	1 godina
	-0,704
	-
	-0,666
	


Graf 1: Prikaz krivulja prinosa državnih obveznica

Graf prikazuje krive prinosa Njemačke (zelena), SAD (plava), Velike Britanije (crvena) i Japana (ljubičasta) za periode od 3 mjeseca do 30 godina na dane 13.11.2020. godine (pune linije) i 06.11.2020. godine (isprekidane linije). Na donjem dijelu grafa je prikazana razlika između vrijednosti odgovarajućih prinosa na navedene datume. 
EUROZONA
Početak sedmice u eurozoni je, kao i u ostalim regijama, bio obilježen viješću da je kompanija Pfizer ostvarila obećavajuće rezultate u pripremi vakcine protiv Covid19, koja se nalazi u trećoj fazi testiranja i ukazuje na učinkovitost od 90%. Pfizer i BioNTech planiraju zatražiti od Uprave za hranu i lijekove hitno odobrenje za dvije doze ove vakcine, nakon što su prikupili više podataka. Iz Pfizera je saopšteno da će do kraja godine moći da proizvedu do 50 miliona doza vakcine. Na sedmičnom nivou prinosi su povećani za 5 do 7 baznih poena, s tim da je rast prinosa bio izraženiji sa povećanjem ročnosti. 

Predsjednica ECB Lagarde je izjavila da će se ECB prilikom sastavljanja novog stimulativnog paketa pomoći ekonomiji eurozone koja je pogođena pandemijom fokusirati na hitne kupovine obveznica i jeftine kredite za banke, na taj način efektivno isključujući smanjenje kamatnih stopa. Dodala je da će inflacija u eurozoni vjerovatno ostati negativna duže nego što se očekivalo, jer drugi talas pandemije nameće nova ograničenja ekonomskih aktivnosti, te istakla da je od presudne važnosti da i fiskalna i monetarna politika, koje su bile od velike pomoći, nastave podržavati ekonomiju kako bi se u što većoj mjeri izbjegle trajne negativne posljedice. Član UV ECB-a Mersch je izjavio da bi ECB trebalo da djeluje ako utvrdi da vlade iskorištavaju izuzetno niske troškove pozajmljivanja izbjegavajući pozajmljivanje iz EU Fonda za oporavak vrijednog 750 milijardi EUR. Sve je veća zabrinutost da pojedine zemlje neće uzimati kredite EU koji dolaze s određenim uslovima, jer se mogu lako zaduživati na tržištima po super niskim kamatnim stopama zahvaljujući obilnim kupovinama obveznica od strane ECB. 
Na aukciji njemačke obveznice dospijeća 2050. godine ostvaren je prosječan prinos od -0,06%. Francuska je emitovala tromjesečne trezorske zapise (-0,635%), te petomjesečne ( -0,628%) i dvanaestomjesečne    (-0,627%.) Španija je emitovala šestomjesečne i dvanaestomjesečne trezorske zapise (–0,563% i -0,562%, respektivno). Trezorske zapise su emitovale i Finska (i šestomjesečni i devetomjesečni po istom prinosu od -0,62%) i Belgija (četveromjesečni -0,662% i dvanaestomjesečni -0,683%). Italija je emitovala jednogodišnji trezorski zapis (-0,478%), te četverogodišnju obveznicu (-0,19%), sedmogodišnju obveznicu (0,35%) i šesnaestogodišnju obveznicu (1,05%). Irska je emitovala desetogodišnju obveznicu (-0,202%) i četrdesetogodišnju (0,418%). ESM je emitovao dvanaestomjesečni zapis (-0,596%). Aukcija obveznica Nizozemske je otkazana jer emitent nema potrebe za sredstvima, te su otkazane i aukcije trezorskih zapisa planirane za 16. novembar i 7. decembar. 
Tabela 3: Kretanje ekonomskih indikatora za eurozonu
	  Red.
br.


	Ekonomski indikatori
	Očekivanje
	Stvarno
	Prethodni

	
	
	
	stanje
	period

	1.
	ZEW očekivanja – EZ                                                            NOV
	-
	23,8
	52,3

	2.
	ZEW očekivanja – Njemačka                                                 NOV
	44,3
	39,0
	56,1

	3.
	ZEW trenutno stanje – Njemačka                                          NOV
	-63,5
	64,3
	-59,5

	4.
	Stopa nezaposlenost – Estonija                                             OKT
	-
	7,7%
	7,5%

	5.
	Stopa nezaposlenost – Latvija                                              OKT
	-
	7,4%
	7,7%

	6.
	Industrijska proizvodnja – Francuska (M/M)                          SEP 
	0,7%
	1,4%
	1,1%

	7.
	Industrijska proizvodnja – Finska (M/M)                                SEP
	-
	-2,1%
	1,8%

	8.
	Industrijska proizvodnja – Italija (M/M)                                  SEP
	-2%
	-5,6%
	7,4%

	9.
	Industrijska proizvodnja – Slovenija (M/M)                            SEP
	-
	-1,4%
	1,9%

	10.
	GDP- eurozona (preliminarni) (kvartalno)                       III kvartal
	12,7%
	12,6%
	-11,8%

	11.
	GDP – eurozona (preliminarni) (G/G)                             III kvartal
	-4,3%
	-4,4%
	-14,8%

	12.
	GDP- Nizozemska (preliminarni) (kvartalno)                  III kvartal
	6,8%
	7,7%
	-8,6%

	13.
	GDP- Poljska (kvartalno)                                                III kvartal
	-
	13,3
	13,2

	14.
	Trgovinski bilans – eurozona (u milijardama EUR)               SEP
	22,5
	24
	21

	15.
	Trgovinski bilans – Njemačka (u milijardama EUR)              SEP
	16
	20,8
	11,9

	16.
	Trgovinski bilans – Nizozemska (u milijardama EUR)           SEP
	-
	5,8
	3,8

	17.
	Trgovinski bilans – Španija (u milionima EUR)                      SEP
	-
	4
	-117

	18.
	CPI – Njemačka (fin) (G/G)                                                    OKT
	-0,5%
	-0,5%
	-0,4%

	19.
	CPI – Francuska (fin) (G/G)                                                   OKT
	0,0%
	-0,1%
	-0,0%

	20.
	CPI – Irska (G/G)                                                                   OKT
	-
	-1,5%
	-1,2%

	21.
	CPI – Grčka (G/G)                                                                 OKT
	-
	-2,0%
	-2,3%

	22.
	CPI – Poljska (G/G)                                                               OKT
	-
	0,6%
	0,6%

	23.
	ILO stopa nezaposlenosti – Francuska                         III kvartal
	7,5%
	9%
	7,1%


SAD
Vlada SAD je započela fiskalnu 2021. godinu sa oktobarskim deficitom od 284 milijarde USD, što je rekordan deficit zabilježen u oktobru, a rezultat je snažnih odliva iz budžeta zbog negativnih efekata pandemije, ali i pada javnih prihoda. 

Državni sekretar Džordžije Raffensperger je u srijedu najavio reviziju, jedan dan nakon što je kampanja predsjednika Trumpa pozvala na ponovno ručno brojanje 5 miliona glasova. Biden ima vođstvo u ovoj zemlji od 14.000 glasova. 

Fed je upozorio da cijene aktiva na ključnim tržištima mogu i dalje da budu pod snažnim uticajima efekata pandemije, ukoliko dođedo njihovog pogoršanja u narednim mjesecima. Izvještaj o finansijskoj stabilnosti koji publikuje Fed navodi da većina aktiva i dalje zadržti snažne nivoe s obzirom na to da apetiti investitora rastu kako Vlada interveniše podržavajući finansijski sistem. 

Predsjednik Feda iz Dalasa Kaplan je istakao da je bio „oprezan i zabrinut“ zbog ekonomskih rizika u kratkom roku zbog ponovnog oživljavanja pandemije izazvane Covid19, ali je mnogo optimističniji u dugom roku. Predsjednik Feda iz Bostona Rosengren je izjavio da će i fiskalna i monetarna politika biti potrebne u podršci ekonomije, ali da podjele nakon predsjedničkih izbora, kao i dugotrajna pitanja oko sastava Senata, čine mnogo težim predviđanja koliki će paket pomoći biti dogovoren. 

Senat se priprema da glasa za imenovanje Sheltona u Odbor Feda. Sheltona je kandidovao Trump, a važi za žestokog kritičara Feda. Glasanje čeka još jedna nominacija za odbor Feda, koju je takođe kandidovao Trump, a to je nominacija ekonomiste za Fed iz St. Lousa, Wallera. 

Guverner Mičigena je odlučio da zatvori grad na tri sedmice zbog pandemije, te je istakao da bi se mogao desiti scenarij u kojem će biti zabilježeno 1.000 smrtnih slučajeva sedmično, ukoliko se ne poduzmu agresivne akcije.

Tabela 4: Kretanje ekonomskih indikatora za SAD
	Red.br.
	Ekonomski indikatori
	Očekivanje
	Stvarno
	Prethodni

	
	
	
	stanje
	period

	1.
	NFIB povjerenje malog biznisa                                        OKT
	104,1
	104,0
	104,0

	2.
	MBA broj aplikacija za hipoketarne kredite        06. novembar
	-
	-0,5%
	3,8%

	3.
	Indeks cijena na malo (G/G)                                            OKT
	1,3%
	1,2%
	1,4%

	4.
	Inicijalni zahtjevi nezaposlenih za pomoć          07. novembar
	731.000
	709.000
	757.000

	5.
	Kontinuirani zahtjevi nezaposlenih za pomoć        31. oktobar
	6.825.000
	6.786.000
	7.222.000

	6.
	Povjerenje potrošača Un. Mičigen P                               NOV
	82,0
	77,0
	81,8


USD je aprecirao u odnosu na EUR, te je kurs EURUSD zabilježio pad sa nivoa od 1,18740 na nivo od 1,18340.
Graf 2: Kretanje kursa EURUSD tokom protekle sedmice

VELIKA BRITANIJA 
Premijer Johnson se suočava sa ključnom sedmicom kada je u pitanju njegovo liderstvo, s obzirom na to da Velika Britanija ulazi u fazu okončanja Brexita. Tokom naredne sedmice Johnson treba da predstavi trgovinski sporazum sa EU ili da riskira devastirajući Brexit. Takođe, treba da izbjegne razdor sa novoizabranim predsjednikom SAD Bidenom o pitanju kontraverznog Zakona o unutrašnjem tržištu Velike Britanije. Ipak, i dalje treba da budu premoštene glavne razlike sa EU, uključujući tzv. pravila jednakih uslova poslovanja i pristup ribarskim vodama Velike Britanije. 

Časopis The Independent je objavio da su pregovarači Velike Britanije stigli u Brisel sa ciljem provođenja nove runde pregovora, pri čemu lideri EU upozoravaju na potrebu „velikog progresa“ kako bi se izbjegla situacija da sporazum ne bude postignut krajem sedmice. Glavni pregovarač Velike Britanije Frost je upozorio da sporazum možda neće biti moguć, dok je ministar inostranih poslova Irske izglede za sporazum opisao „veoma složenim“ ali „izvodivim“. Uprkos optimizmu s početka novembra kada su obje strane intenzivirale pregovore, u međuvremenu su obje strane ukazale na to da dnevni razgovori nisu dali značajan napredak vezano za fundametalna pitanja koja je trebalo riješiti od početka godine.
Tabela 5: Kretanje ekonomskih indikatora za UK
	Red.br.
	Ekonomski indikatori
	Očekivanje
	Stvarno
	Prethodni

	
	
	
	stanje
	period

	1.
	Zahtjevi nezaposlenih za pomoć                                     OKT
	-
	-29.800
	-40.200

	2.
	Prosječne sedmične zarade                                            SEP
	1,1%
	1,3%
	0,1%

	3.
	ILO stopa nezaposlenosti (kvartalno)                         SEP
	4,8%
	4,8%
	4,5%

	4.
	GDP (Q/Q) P                                                       III KVARTAL
	15,8%
	15,5%
	-19,8%

	5.
	Lična potrošnja (Q/Q) P                                      III KVARTAL
	17,4%
	18,3%
	-23,6%

	6.
	Izvoz (Q/Q) P                                                      III KVARTAL
	10,4%
	5,1%
	-11,0%

	7.
	Uvoz (Q/Q) P                                                      III KVARTAL
	19,0%
	13,2%
	-22,7%

	8.
	Industrijska proizvodnja (G/G)                                          SEP
	-6,0%
	-6,3%
	-6,4%

	9.
	Prerađivački sektor (G/G)                                                 SEP
	-7,4%
	-7,9%
	-8,3%

	10.
	Trgovinski bilans (u mlrd GBP)                                        SEP
	-9,300
	-9,348
	-6,827


Tokom protekle sedmice GBP je deprecirala u odnosu na EUR, dok je aprecirala u odnosu na USD. Kurs EURGBP je zabilježio rast sa nivoa od 0,8996 na nivo od 0,9025, dok je kurs GBPUSD povećan sa nivoa od 1,2947 na nivo od 1,3156. 

JAPAN
Premijer Japana Suga je izjavio da će Vlada učiniti sve što je potrebno kako bi pomogla oporavak ekonomije, čime je signalizirao spremnost na još jedan stimulativni paket u borbi sa pandemijom. Postavljajući temelje za povećanje potrošnje, članovi privatnog sektora ključnog vladinog vijeća su pozvali administraciju premijera Suge da sačini mjere podrške ekonomiji finansirane dodatnim budžetom „odgovarajuće veličine“ do kraja godine. Premijer Suga je naložio svome kabinetu da sačini paket stimulativnih mjera kojima će se oživjeti ekonomiju pogođenu pandemijom. Ovaj paket mjera ima za cilj da ublaži negativne efekte pandemije, da pomogne u strukturnim promjenama u ekonomiji, te da podstakne produktivnost kroz digitalizaciju. 

Iz BoJ je saopšteno da će uspostaviti sistem depozitnih olakšica na koje će plaćati 0,1% kamatne stope na dio rezervi koje se drže od strane lokalnih banaka, koje se obavezuju na konsolidaciju ili smanjenje troškova. Trogodišnji program usmjeren je ka obuzdavanju daljeg usporenja industrije koja se suočava sa vladinim pozivima za reforme, kako bi se borila sa godinama depopulacije, najnižim kamatnim stopama i sada sa recesijom izazvanom pandemijom. Objavljeno je da je premijer Suga čestitao Bidenu na izboru za predsjednika SAD i pozvao na jačanje saradnje između Japana i SAD. 

U petak je potpisano najveće regionalno trgovinsko partnerstvo slobodne trgovine Regional Comprehensive Economic Partnership (RCEP) kojeg čini 10 članica ASEAN, kao i Kina, Japan, Južna Koreja, Australija i Novi Zeland. Interesantno je da ovaj sporazum predstavlja prvi sporazum Kine koji nije bilateralan, a čija će vrijednost činiti 30% svjetskog GDP-ija.
Tabela 6: Kretanje ekonomskih indikatora za Japan
	Red.br.


	Ekonomski indikatori 
	Očekivanje
	Stvarno
	Prethodni

	
	
	
	stanje
	period

	1.
	Tekući račun (u mlrd JPY)                                                SEP
	2.025,1
	1.660,2
	2.114,5

	2.
	Monetarni agregat M2 (G/G)                                             OKT
	9,1%
	9,0%
	9,0%

	3.
	Monetarni agregat M3 (G/G)                                             OKT
	7,6%
	7,5%
	7,4%

	4.
	Porudžbine mašinskih alata (G/G) P                                 OKT
	-
	-5,9%
	-15,0%

	5.
	Uslužni sektor  (M/M)                                                        SEP
	1,2%
	1,8%
	0,8%


JPY je tokom protekle sedmice deprecirao u odnosu na EUR, te je kurs EURJPY zabilježio rast sa nivoa od 122,71 na nivo od 123,85. JPY je deprecirao i u odnosu na USD, te je kurs USDJPY zabilježio rast sa nivoa od 103,35 na nivo od 104,63.
NAFTA I ZLATO
Na otvaranju njujorške berze u ponedjeljak cijena jednog barela sirove nafte je iznosila 37,14 USD (31,28 EUR). Cijena nafte je do sredine sedmice imala tendeciju rasta, nakon čega je uslijedio blagi pad, ali se cijena uglavnom održavala na nivou od oko 40 USD po barelu. 

Početkom sedmice je objavljena vijest da je kompanija Pfizer ostvarila obećavajuće rezultate svojom vakcinom protiv Covid19, dok su predstavnici Saudijske Arabije saopštili da bi sporazum o obimu proizvodnje od strane OPEC+ mogao biti prilagođen kako bi se tržište dovelo u ravnotežu. Cijena nafte je bilježila  rast do sredine sedmice pod uticajem pojačanog optimizma zbog vijesti o vjerovatnom pronalasku vakcine protiv Covid19, koji je prevazišlo negativne efekte vezane za tražnju za ovim energentom, koja bi mogla da bude smanjena u slučaju ponovnog zatvaranja ekonomija zbog pandemije. 
Dvodnevni sastanak članova OPEC-a i saradnika, uključujući i Rusiju, će početi 30. novembra, a na ovom sastanku bi trebalo da se revidira pitanje procjene koliko će barela biti dovoljno za plasman na tržište. IEA je smanjila prognoze za globalnu tražnju za naftom zbog novih mjera zatvaranja i opreznost zbog mogućnosti da pronalazak vakcine neće brzo oživjeti tržište. Krajem trgovanja u srijedu, IEA je objavila vijest da je došlo do rasta zaliha nafte u SAD, što je uticalo na blagi pad cijene. Nastavaku trenda blagog usporenja kretanja cijene nafte doprinijele su i sumorne prognoze IEA vezane za tražnju nafte. 
Na zatvaranju tržišta u petak cijena jednog barela sirove nafte je iznosila 40,13 USD (33,91 EUR). Posmatrano na sedmičnom nivou cijena nafte je povećana za 8,05%.
Graf 3: Kretanje cijene nafte tokom protekle sedmice

[image: image3]
Na otvaranju londonske berze metala u ponedjeljak cijena jedne fine unce zlata je iznosila 
1.951,35 USD (1.643,38 EUR). Tokom protekle sedmice cijena zlata je imala tendenciju pada, te je ovaj plemeniti metal sedmicu završio sa cijenom ispod 1.900 USD po unci. Nakon što su objavljene pozitivne vijesti o vakcini protiv Covid19, cijena zlata je početkom sedmice zabilježila značajan pad. Pfizer i BioNTech planiraju zatražiti od Uprave za hranu i lijekove hitno odobrenje za dvije doze ove vakcine, nakon što su prikupili više podataka. Iz Pfizera je saopšteno da će do kraja godine moći da proizvedu do 50 miliona doza vakcine. Već narednog dana cijena zlata je blapo povećana jer su investitori postali oprezniji vezano za kretanje USD, kao i znakova pandemije, odnosno pogoršanja pandemije u nekim zemljama, uključujući i SAD, a što se održava i na kretanje cijene zlata. Sredinom sedmice se pojačao optimizam oko vakcine protiv Covid19, što je pojačalo nadu u ekonomski oporavak, te su tako investitori usmjerili ulaganja ka nešto rizičnijim aktivama, a smanjili ulaganja u zlato. Krajem sedmice cijena zlata je zabilježila blagi rast s obzirom na to da investitori i dalje pažljivo prate podatke o širenju pandemije i ocjenjuju eventualne efekte vakcine protiv Covid19. Stanje vezano za pandemiju postaje zabrinjavajuće. Gradonačelnik Njujorka je istakao da je grad spreman za moguće ponovno zatvaranje škola, dok je u Kaliforniji broj zaraženih premašio jedan milion.

Na zatvaranju tržišta u petak cijena jedne fine unce zlata je iznosila 1.951,35 USD (1.643,38 EUR). Na sedmičnom nivou cijena zlata je smanjena za 3,18%.
Graf 4: Kretanje cijene zlata tokom protekle sedmice

Pripremili: 

Služba Front Office 

Odjeljenje za bankarstvo 

___________________________________________________________________________________________________________________________________________________________________________________________ 

Odricanje od odgovornosti (Disclaimer) 
Navedeni pregled kretanja je zasnovan na eksternim izvorima i ne sadrži bilo kakve komentare, procjene i stavove CBBiH. Centralna banka ne može garantovati njihovu tačnost i ne snosi odgovornost za direktnu ili indirektnu štetu koja može nastupiti kao posljedica korištenja ili nemogućnosti korištenja informacija, materijala ili sadržaja, ili za posljedice odluka donesenih na bazi njih.

e Cijena jedne fine unce zlata

——Cijena jednog barela sirove nafte




